
5. Nitin school zirtir danah

Nitin school-ah hetiang hian an kal tlangpui.

                                                                                           Evaluation

Keiniah hian knowledge velah tawpin chumi chu a ngai ngaia ziak chhuah leh kan inzirtir a ni ber a. A thleng sang deuhvin comprehension lam a va ti ve dek dek chauh a ni. Zirlaia thu kha an hria ang a, chumi chu an fiahin an hre tha hle tur a ni. Chumi hnuah an hmang tangkai thiam tur a ni ang. Chumi piah lamah chuan an thliar hrangin an siskin lehchhawng thiam chho tur a ni a, tin chutih hnuah chumi an zirlai atanga thil thar (idea emaw policy emaw, thilthar siamchhuah tur theory emaw) an ngaihtuah pha tur a ni. Chumi dawt lehah chuan chu an thilzir chu thil awmsa dang leh a tlukpui thil ten en emaw midangina an lo hman dan nen emaw an khaikhinin ngaihdan thar (third culture) an siam thei tur a ni.

Nitla senglo ramah chuan heng step tin hi secondary school (High school) chinah an inzirtir tel pha deuh vek a ni. Keiniah degree la tawh meuh te pawhin Application khi kan thleng pha that hum lo a ni. A intichangkang deuhvin kan thleng pha tawk emaw a ang khawp mai. Hei hi zir tlak hleah ka ngai. He process hian mahnia thilthar hmuchhuak thei tur khawpa mahni ngaihdan leh thluak hman lam kawng a hawng a. Chuvang a ni mi ramte chu B.Sc zo te lek pawhin thil thar an lo siam chhuah a, B.A lek pawhin Policy thar leh theory thar an lo hmuhchhuaha lawmman ropui tak tak (eg. Noble prize) te hian science leh lehkha thiamna subject lama an lo lak theih thin ni.

6. Vanlam chhoh hawi Kristianna

Kan Zofate kristianna hi han thlir ila Van lam hawi kristianna a ni. Kan Pathian hla phuah tam ber leh kan tawngtai hlachham te, kan sermon buatsaih te hi lei hreawm zia leh ninawm zia te, retheite kan nun harsat zia te a ni tlangpui a. Chumi hnemna atan chuan insiamthat kan tulna lai insiam that leh kan changkan lohna lai intihchangkan tum lam ni lovin Pathian thua inhnem a, kan dinhmunte Pathian remruata lak dan kan inzirtir a. Inhnemna Theology kan kutvawnah kan hmang lutuk a. Hei hi kan thuamawpna chhan niin ka hria. Vanramah erawh chuan faisa ringin kan awm dawn a. Khua hi a var lek lek tawh a, hreawm a rei tawh lovang, tih hi a ni tlangpui. Harsatna a taka han tawna meialh chauh en chunga Pathiana lawm zel hi chu a lo har si a. Piangthar nawn leh hi kan tam reng a ni. Birminghama M.Ed ka zir laia Ph.D zir ve, Rev.Ngurliana pawh a Thesis-ah Vanram tih a la tam em avangin leh kan Mizo contextah kan buaipui dan a dik lova a hriat avangin a Supervisor-in Vanram tih chu a Thesis ata a thiahtir a ni. ‘Vanram in ti lutuk hi in Kristiannaah leh khawtlang hmasawnnaah in hnufum phah a ni. Nangni mithiam talin Vanram chauhva beiseina innghat lutuk hi in thiat ngam tur a ni,’ a ti duh deuh a ni. Ph.D meuh zirtirtu khawvel Theologian larin min hmuh dan chu han namnul mai chi a ni lo. Vanram pawh Pathian awmna ram a ni a. Khawikipa awm Pathian a nih avangin khawvel pawh hi Pathian awmna ram a ni. Pathian ram hi leiah pawh thleng thei a ni a. Famkim erawh a famkim thei lo, tih mai a ni. Hnuchhawn ram, Lei ninawm, hreawmna ram, tih ang vel ringawta kan la inzirtir chhung hi chuan kan thang mawh viau ang.
Sap ramah chuan Lei (Khawvel) pawh hi Pathianin nalh a tih em ema siam a nih avangin khawvel planet enkawl that hi Pathian duhzawng hna a ni tih an hria a, Conference thupuiah te hial ‘Save the Planet’ tih an hmang a ni. Environmental taka khawvel siamthat bakah Chenhona changkang zawk leh nunhona nuamzawk siam hi an hna pui ber  a ni, Lei ninawm hi ral thuai se, tih lamin a thluk an la ve lova, lei hi an tan vanram temlawkna a ni bawk a, Vanah a famkimin an la chen leh bawk dawn a ni. Heng atang hian kan Pathian thu thluk dan te i sawn ngam ang u hmiang.
